
	PJESA 1: PËRMBLEDHJE EKZEKUTIVE (maksimumi 2 faqe)

	PËRKUFIZIMI I PROBLEMIT
[bookmark: PerkufizimProblemi]Cili është problemi në shqyrtim dhe cilat janë shkaqet e tij? Jepni arsyet e nevojës së ndërhyrjes së qeverisë. (jo më shumë se 10 rreshta) 
  
Aktualisht mungon legjislacioni që ka për qëllim përafrimin e legjislacionit të BE-së, për zhvillimin rural me pjesëmarrje, nëpërmjet përcaktimit të parakushteve, për krijimin dhe funksionimin e Grupeve Vendore të Veprimit (GVV). 
Mungesa e një ligji të tillë kufizon aktualisht:
· identifikimin e strategjive të zhvillimit; 
· pjesmarrjen e komuniteteve lokale në proceset e vendimarrjes, për zhvillimin e territoreve përkatëse,.
Problematikat e hasura:
· Mungesa e traditës për bashkëpunim dhe përfshirje të komunitetit në nivel lokal;
· Kapacitet i dobët i autoriteteve vendore në planifikimin lokal, menaxhimin dhe zbatimin e projekteve;
· Mungesa e burimeve financiare për të drejtuar organizatat lokale;
· Eksistenca e hapësirave  për abuzime nga shoqata apo projekte të cilat nuk respektojnë parimet dhe kriteret;
· Komunitete rurale ende jo mjaftueshëm të zhvilluara, mungesa e iniciativave LEADER;
· Aftësi dhe ekspertizë të kufizuar për mobilizimin e aktorëve lokalë për animimin e territorit; etj.

     

	OBJEKTIVAT
[bookmark: Objektivat]Cilat janë objektivat dhe rezultatet e synuara të propozimit? (jo më shumë se 7  rreshta)
· Ndërtimi i kapitalit shoqëror në zonat rurale dhe lehtësimi i qeverisjes së mirë  përmes partneriteve lokale;
· Nxitja e zhvillimit lokal dhe përmirësimi i cilësisë së jetesës në zonat rurale;
· Promovimi i zhvillimit lokal në zonat rurale përmes ngritjes dhe forcimit të kapaciteteve të GVV-ve, mobilizimit dhe angazhimit të komuniteteve rurale;
· Zbatimi i strategjive të zhvillimit lokal dhe  politikës kombëtare e zhvillimit bujqësor dhe rural 
· Krijimi dhe funksionimi i Grupeve Vendore të Veprimit (GVV) sipas metodës LEADER (metodë për përfshirjen e partnerëve vendorë në drejtimin e zhvillimit të ardhshëm të zonave rurale), brenda 5 viteve;

	OPSIONET E POLITIKAVE
Cilat janë opsionet kryesore të politikave? Duhet të bëni krahasimin e avantazheve/përfitimeve kryesore dhe të dizavantazheve/kostove të opsioneve të mundshme.  (jo më shumë se 7 rreshta)
Për arritjen e objektivave të politikës janë shqyrtuar opsionet e mëposhtme:
- Opsioni 0 (status quo): Aktualisht mungojnë organizime të strukturuara të vetëqeverisjes vendore dhe aktorëve të tjerë lokal për identifikimin dhe zbatimin e strategjive të zhvillimit në varësi të nevojave të tyre. Nuk ka një ligj që të përcaktojë rregullat për organizimin dhe funksionimin e GVV-ve. Nëse nuk do të hartojmë këtë ligj realizimi i objektivit të politikës është i pamundur, pasi nuk mund të organizohen struktura të vetëqeverisjes vendore dhe aktorëve të tjerë lokalë për identifikimin dhe zbatimin e strategjive.
- Opsioni 1: (Hartimi i një ligji).  Opsioni 1 është opsioni i vetëm që do të bëjë të mundur organizimin e këtyre strukturave dhe marrjen e vendimeve për alokimin e burimeve të tyre financiare, dhe menaxhimin e tyre bazuar në parimet e zhvillimit të qëndrueshëm.  Nëpërmjet këtij ligji do të përcaktohen parimet, kriteret, përgjegjësitë, organizimi dhe funksionimi i grupeve vendore të veprimit (GVV), të cilat krijohen nga aktorët e përcaktuar në këtë ligj dhe vetëm në një zonë LEADER (metoda e veçantë e krijuar nga Komuniteti Europian në vitin 1991, për t’u ofruar komuniteteve rurale në BE-së, një metodë për përfshirjen e partnerëve vendorë në drejtimin e zhvillimit të ardhshëm të zonave rurale), sipas kufijve të përcaktuar, që duhet të jenë të vazhdueshëm gjeografikisht dhe të mbulojnë një territor rural me popullsi 10 000 - 150 000 banorë.
Ky ligj vendos edhe kuadrin rregullator për funksionimin e GVV-ve me pjesmarrjen e njësive të vetëqeverisjes vendore dhe aktorëve të tjerë lokal, duke lejuar aktivizimin e burimeve dhe institucioneve vendore për një zhvillim rural të qëndrueshëm dhe me pjesëmarrje.
- Opsioni 2:  Mbështetja e krijimit të GVV-eve nëpërmjet projekteve donatore me financim të huaj. Ky opsion nuk do të siguronte  masa politikash për mbështetjen e aktiviteteve lidhur me masat e ngjashme me qasjen LEADER, pasi nga eksperienca e projekteve të mëparshme vihet re se shumë GVV të krijuara nga projektet nuk funksionojnë më pasi jetëgjatësia e tyre varet nga financimi.  Organizatat e tipit GVV kanë dëshmuar të jenë financiarisht të paqëndrueshme pas përfundimit të financimit nga donatori.      

	ANALIZA E NDIKIMEVE
Cilat janë ndikimet e opsionit të preferuar? Kjo duhet të përshkruajë ndikimet në mënyrë sasiore  (monetare) dhe cilësore (narrative) mbi buxhetin dhe grupet e tjera të prekura. (jo më shumë se 10 rreshta)
Ndikimet ekonomike të opsionit të preferuar (opsioni 1). Kostot e drejtpërdrejta për sektorin publik. Kjo është në varësi të planifikimit afatmesëm të buxhetit të shtetit. Bazuar në këtë planifikim mbështetja dhe kostot do të variojnë bazuar në vendimarrjen e lidhur me buxhetin dhe aftësinë thithëse të aktorëve që do të aktivizohen sipas kësaj qasje. Për tre vitet e para nuk janë planifikuar kosto dhe përfitime. Prej vitit të katërt janë parashikuar kostot për buxhetin e shtetit për mbështetjen që do t’i jepet GVV-eve për trainime dhe për mbështetjen e strategjive që do të hartohen prej tyre dhe për të cilat do të kërkojnë fonde për zbatimin. Prej vitit 4-6 kostot janë më të ulta (në varësi të numrit të GVV-eve që do të krijohen/regjistrohen dhe aftësisë ) dhe prej vitit 7 kosto e planifikuar është 12,300,000 lekë. Kostot operacionale për funksionimin e GVV-ve (paga personeli, marrje ambjentesh me qira, pajisje zyre, kancelari, kosto trainimi, etj.) janë parashikuar në masën 3.5 milion lekë për një GVV. 

Do të ketë gjithashtu edhe disa lloje ndikimesh jo të drejtpërdrejta ekonomike që janë pa vlerë monetare të drejtperdrejtë në buxhet dhe konsistojnë në përcaktimin e përgjegjësisë së subjekteve që identifikojnë nevojave të tyre të cilat mund të hartojnë dhe zbatojnë strategji të zhvillimit në funksion të këtyre nevojave. Organizmi dhe funksionimi i strukturave përkatëse do të jetë një formë më e mirë e funksionimit të të gjithë aktorëve të komuniteteve lokale dhe qëndrorë në zgjidhje të problematikave konkrete në funksion të zhvillimit të qëndrueshëm dhe të pandërprerë. 
Gjithashtu ndikim pozitiv do të ketë edhe tek ato subjekte të cilat kanë patur aftësinë të bëjnë propozime dhe të përfitojnë nga "Zbatimi i strategjive të zhvillimit lokal", si edhe rritjen e punësimit.

Ndikim jo të drejtpërdrejtë do të ketë edhe tek konsumatori për produkte, shërbime dhe mjedise më cilësore, si përmirësime në infrastrukturën e komunitetit etj.

Ndikimi mjedisor i drejtpërdrejtë 
Objektivat mjedisore janë në përputhje me objektivat dhe prioritetet e BE-së.
Aktivitetet që do të zhvillohen në zbatim të strategjive zhvilluese nga vete komuniteti dhe  për të cilat kërkohet leje mjedisore do të kryhen në përputhje me legjislacionin në fuqi për mjedisin.
Për sa më sipër, zbatimi i këtij ligji do të ketë ndikim pozitiv në mjedis.

Ndikimi  Social i drejtpërdrejtë
Krijimi i GVV ndikon në rritjen e numrit të punësuarve në këtë sektor, mesatarisht 2 (dy) punonjës të punësuar për çdo GVV. Krijimi i GVV-ve ndikon në rritjen e numrit të të punësuarve dhe mesatarisht 2 (dy) punonjës të punësuar për çdo GVV, afërsisht 140 të punësuar (duke menduar krijimin e  rreth 70 GVV-ve, në të gjithë territorin e vendit).
Gjithashtu në varësi të projekteve që do të identifikohen dhe implementohen nga këto subjekte (GVV), do të rritet numri i të punësuarve në këto projekte.

Do të ketë gjithashtu edhe disa lloje ndikimesh jo të drejtpërdrejta sociale si: Kapitali social dhe niveli i lartë i besimit konsiderohet si një pasuri e favorshme e një shoqërie të tërë (lokale), e cila ndihmon në zgjidhjen kolektive të problemeve të përbashkëta; Asnjë autoritet publik ose grup interesi (nga sektori privat ose shoqëria civile) nuk mund të përfaqësojë më shumë se 49% të të drejtave të votës në nivelin më të lartë të vendimmarrjes së GVV sipas ligjit. Njësitë e vetë-qeverisjes vendore duhet të kenë minimumi 20% të së drejtës së votës, referuar pikës 2, të nenit 4, të projektligjit; rritja e besueshmërisë dhe vendimmarrjes së komuniteteve lokale, nëpërmjet pjesëmarrjes së tyre në proceset e vendimarrjes”, përfshirja e komunitetit në hartimin, zbatimin dhe monitorimin e strategjive lokale (që sigurohet përmes parimit “nga poshtë – lart) për zhvillimin e territorit, sigurimi i gjithëpërfshirjes së komunitetit, etj.      

	ARSYETIMI I OPSIONIT TË PREFERUAR 
Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare. (jo më shumë se 7 rreshta)
Opsioni i preferuar është përzgjedhur 

Opsioni 1, krijimi i një ligji të ri. Ky opsion është përzgjedhur pasi nga analiza e punës së kryer ka rezultuar se ka mungesë të një ligji për përcaktimin e organizimit dhe funksionimit të GVV. 
Ky projektligj synon disa rregullime në organizimin dhe funksionimin e aktorëve lokalë nëpërmjet një përcaktimi të saktë të metodës LEADER”, mobilizimin dhe arritje të zhvillimit territorial në komunitetet rurale lokale në përputhje me këto kritere, funksionit dhe objektivat të tyre. LEADER - është metoda për përfshirjen e partnerëve vendorë në drejtimin e zhvillimit të ardhshëm të zonave rurale, mobilizimin dhe arritjet e zhvillimit territorial në komunitetet rurale lokale në përputhje me këto kritere: e fokusuar në zona të veçanta rajonale; e udhëhequr nga grupe vendore të veprimit të përbërë nga përfaqësues të interesave lokale socio-ekonomike publike dhe private; e kryer përmes strategjive të zhvillimit lokal të integruara dhe shumë-sektoriale të bazuara në zona; e përshtatur për të marrë në konsideratë nevoja dhe potenciale lokale; dhe që përfshin karakteristika inovative në kontekst, rrjet dhe kur është e përshtatshme bashkëpunim lokal.
Nëpërmjet këtij projektligji mundësohet përfshirja e aktorëve lokalë,  ku përfshihet edhe popullsia në një masë të madhe, grupet e interesave ekonomike dhe sociale, dhe përfaqësuesit e institucioneve publike dhe private. Vendimarrja është sipas parimit nga poshtë-lart  Kjo rezulton në hartimin e strategjive nga vetë komunitetit dhe përdorim më efektiv të fondeve për zbatimin e saj, duke ndikuar në  zhvillimin e komunitetit, rritjen e kapitalit social, në përmirësimin ekonomik, social, kulturor dhe mjedisor të zonave lokale, duke angazhuar një gamë të gjerë partnerësh privatë dhe publikë shumë-sektorialë. 

	KONSULTIMI
Jepni një përmbledhje të çdo konsultimi të kryer (me kë dhe si jeni konsultuar? (jo më shumë se 5 rreshta)
Projektligji është konsultuar me grupet e interesit (Grupet me të cilat janë realizuar konsultime), Rrjeti Shqiptar i Zhvillimit Rural ANRD, konsulentë të FAO, Universiteti Bujqësor, njësitë e vetqeverisjes vendore, etj. Në takimet e kryera kanë qënë pjesëmarrës dhe anëtarë të organizatave të shoqërisë civile nga Universiteti Bujqësor i Tiranës si dhe në bashkëpunim me ekspert ndërkombëtar, me mbështetjen e Kooperacionit Italian.
Ministria ka organizuar dy takime, ku është diskutuar drafti fillestar me grupet e interesit të prekura si dhe u ka dërguar atyre në formë elektronike (e-mail) draftin fillestar të projektligjit. Janë administruar kërkesat e tyre lidhur me këtë projektligj.   

Konkretisht është diskutuar: 
· Domosdoshmëria e hartimit të këtij ligji; 
· Mënyra e financimit;
· Mundësi financimi përmes projekteve dhe programit IPARD;
· Struktura përgjegjëse në Ministri për regjistrimin dhe mbajtjen e regjistrit të GVV;
· Roli i njësive të vetqeverisjes vendore;
· Krijimi i hapësirave të nevojshme në ambjentet e njësive vendore.

Është kryer takimi me grupet e interesit në Berat dhe Shkodër. Gjatë takimit u diskutuan të gjitha nenet e projektligjit, për të cilat u ra parimisht dakord, me disa sugjerime sa i takon përkufizimeve, si dhe qartësimi i rolit të strukturës përgjegjëse, menyra e përthithjes së fondeve; shtrirja gjeografike e GVV; etj.
- Kosultimi Publik për projekt-ligjin “Për Ngritjen dhe Funksionimin e Grupeve Vendore të         Veprimit”, është mbajtur në Berat, më datë 18. 05. 2018   dhe në Shkodër, më datë 16.05.2018;

Më datën 29.6.2018 Pojektligji “Për organizimin dhe funskionimin e Grupeve Vendore të Veprimit” së bashku me dokumentacionit shoqërues janë publikuar për konsultim publik në Regjistrin elektronik të Konsultimit Publik në website http://www.konsultimipublik.gov.al. Rrjeti Shqiptar për Zhvillimin Rural ka qenë pjesë e grupit të punës për hartimin e projektligjit që ka dhënë, përfaqësues të Universitetit Bujqësor të Tiranës ka dhënë komente, në lidhje me përkufizimet, funksionet e GVV, etj. 
Në RENJK nuk ka patur komente. 
· Takim me Grupin e Punës të Ekspertëve Rajonale për LEADER, në Shkup, Mars 2019.
Takim me Grupin e Punës të Ekspertëve Rajonale për Zhvillimin Rural Rajonal dhe LEADER, në Pogradec, Shkurt 2020; 
·      

	ZBATIMI DHE MONITORIMI
[bookmark: ZbatimiMonitorimi]Si do të organizohen zbatimi dhe monitorimi?(jo më shumë se 5 rreshta)
Raportimi dhe vlerësimi i GVV do të bëhët nga struktura përgjegjëse në MBZHR, e cila do të përcaktohet me urdhër të ministrit, sipas nenit 16 të projektligjit.
Rregullat dhe procedurat për raportimin dhe vlerësimin e aktivitetit të GVV dhe përmbushjes nga ana e tyre të parimeve dhe kritereve të këtij projektligji do të miratohen me urdhër të ministrit. GVV-të duhet të raportojnë çdo vit pranë strukturës përgjegjëse mbi aktivitetetin vjetor, zbatimin e strategjive të miratuara, aktivitetet e kryera për zbatimin e strategjisë me buxhetin përkatës, etj.
Pritet që një rol të rëndësishëm ta luajë grupi Lider i punës së Rrjetit Kombëtar Rural (ANRD), i krijuar në Shqipëri në vitin 2015. ANRD është një organizatë, e themeluar nga katërmbëdhjetë organizata nismëtare dhe aktualisht ka njëzet e shtatë organizata anëtare, të cilat kanë përvojë të gjatë dhe të konsoliduar në tema të ndryshme të zhvillimit rural dhe me shpërndarje të ndryshme gjeografike në të gjithë territorin e vendit tonë. ANRD përfaqëson një iniciativë të mirëfilltë të shoqërisë civile që kontribuon në zhvillimin e qëndrueshëm të komuniteteve rurale, duke marrë një rol aktiv në proceset reformuese të sektorit të bujqësisë dhe zhvillimit rural, veçanërisht në përputhje me politikën e zhvillimit lokal të udhëhequr nga Komuniteti Evropian.
Kontrolli për zbatimin e këtij ligji dhe akteve nënligjore që rrjedhin prej tij ushtrohet dhe do të përbëhet nga një përfaqësues GVV prej secilit rajon, si dhe nga disa përfaqësues të autoriteteve rajonale, duhet të funksionojë si një forum dialogu dhe burim i shpërndarjes së shpejt të informacionit për të gjitha GVV-të nëpërmjet përfaqësuesve rajonalë. Përfundimisht, kjo do të çonte në krijimin e Rrjetit Leader të Shqipërisë, i cili do të jetë një lojtar i rëndësishëm në të gjitha aktivitetet e bashkëpunimit, mbrojtjes dhe përkrahjes së GVV-ve.


[bookmark: _Toc506919731]

	PJESA 2: BAZA KRYESORE E ANALIZËS DHE E PROVAVE 


Historik
Jepni kontekstin e politikës

Problemi në shqyrtim
· [bookmark: _Toc506919734]Përshkruani natyrën e problemit.
· Identifikoni shkaqet e problemit.
· Përshkruani shtrirjen e problemit.
· Identifikoni grupet e prekura nga ky problem - qeveria / biznesi / shoqëria civile / qytetarët.
· Vlerësoni nëse problemi mund të trajtohet ose jo përmes një ndryshimi të politikave.
Aktualisht mungon legjislacioni që ka për qëllim përafrimin e legjislacionittë BE-së, për zhvillimin rural me pjesëmarrje, nëpërmjet përcaktimit të parakushteve, për krijimin dhe funksionimin e Grupeve Vendore të Veprimit (GVV), si dhe instrumenteve financiare. Nuk ka  subjekte ose organizata të cilat  veprojnë si GVV të mirëfillta, përveç disa organizimeve të krijuara nga projekte të ndryshme donatore. Nuk ekzistojnë kushte dhe procedura të përcaktuara me ligj për GVV-të. Deri më tani, format e zakonshme ligjore për GVV-të ishin organizatat të themeluara me vullnetin e lirë të individëve dhe subjekteve. Mungesa e mjeteve për financim të vazhdueshëm të iniciativave dhe niveli i ulët i bashkëpunimit ndërmjet aktorëve lokalë kanë çuar në mosfunksionimin e tyre. 
Mos pasja e një ligji konkret që rregullon çështjet e organizimit dhe funksionimit të GVV-ve, ka sjellë aktualisht nivelin e ulët të bashkëpunimit midis operatorëve prodhues. Nuk ka subjekte ose organizata të cilat veprojnë si GVV, për zbatimin e strategjisë së zhvillimit lokal të udhëhequra nga komuniteti, ndaj secilës ky projektligj drejtohet, kryesisht në zonat e qeverisjes vendore të Shqipërisë. Njohja (ligjërisht) e këtyre lloj organizimeve  në të ardhmen, nëpërmjet politikave sektoriale, do të jetë një mundësi më e mirë drejt funksionimit të GVV.  Kjo kontribuon në krijimin e kapaciteteve të aktorëve lokalë, për të zhvilluar dhe zbatuar masa/aktivitete, që përfshijnë fuqizimin e kapaciteteve të tyre të menaxhimit të projekteve.    
Arsyeja e ndërhyrjes 
· Shpjegoni pse qeveria e sheh të nevojshme të ndërhyjë.
· Shpjegoni se çfarë shpreson të trajtojë qeveria nëpërmjet kësaj ndërhyrjeje.
· Shpjegoni se si i mbështet kjo ndërhyrje objektivat e nivelit të lartë të qeverisë.
· Rendisni punën ekzistuese që është realizuar tashmë.
Qasja LEADER zë një vend të rëndësishëm në Strategjinë ndërsektoriale për Bujqësinë dhe Zhvillimin Rural (ISARD), miratuar nga VKM. 709, më datë 29.10.2014. Mobilizimi i burimeve lokale nëpërmjet një procesi zhvillimi bazuar në një zonë të përbashkët do të lehtësojë nëpërmjet mbëshjtetjes: Ndërtimin e kapaciteteve dhe kryerjen veprimet përgatitore;  trajnimin, fitimin e aftësive; mbështetjen për administrimin dhe vënien në funksion të iniciativave lokale; vënien në funksion të partneriteve lokale ndërmjet sektorit privat dhe ; aktivitetet promovuese; zbatimin e projekteve të bashkëpunimit.  Ndërhyrja me këtë ligj është e nevojshme sepse, Rrjetet Rurale Kombëtare (RRK) janë organe të mbështetura nga shteti. Ato ndihmojnë në ngritjen e kapaciteteve, në aktivitetet e rrjetëzimit, në kërkimin e partnerëve për bashkëpunim lokal dhe ndërkombëtar, etj. Rrjeti Europian për Zhvillimin Rural (ENRD) luan të njëjtin rol në nivel evropian, duke ndihmuar në mënyrë të drejtpërdrejtë si Rrjetet Kombëtare ashtu edhe Grupet Vendore (https://enrd.ec.europa.eu/). Projektligji synon të mbështesë autonominë dhe aktivitetin e vazhdueshëm të rrjeteve për Zhvillim Rural të cilat janë një katalizator jetësor në procesin e zhvillimit të dekadës së ardhshme.  Gjithashtu do të mundësohet shkëmbimi i informacionit mbi praktikat e mira midis Rrjeteve dhe Iniciativave të GVV-ve, të cilat janë vendimtare për zbatimin e suksesshëm të qasjes LEADER dhe zhvillim të komuniteteve rurale në vendin tonë. Zbatimi i strategjive dhe rregulloreve të BE do të sjellë përfitime si ekonomike, sociale, shoqërore dhe mjedisore në vendin tonë. 
Objektivi i politikës
Vendosni objektiva që korrespondojnë me problemin dhe shkaqet e tij.
Sigurohuni që objektivat e vendosur të korrespondojnë me ato të dhëna në përmbledhjen ekzekutive, por më të detajuara. 
Sigurohuni që objektivat janë specifikë, të matshëm, të arritshëm, realë dhe në kohë.
 
Objektivat gjithëpërfshirëse të politikës:  
· Ndërtimi i kapitalit shoqëror në zonat rurale dhe lehtësimi i qeverisjes së mirë lokale përmes partneriteve lokale;
· Nxitja e zhvillimit lokal  dhe përmirësimi i cilësisë së jetesës;
· Promovimi i zhvillimit lokal në zonat rurale përmes ngritjes dhe forcimit të kapaciteteve të GVV-ve, mobilizimit dhe angazhimit të komuniteteve rurale;
· Zbatimi i strategjive të zhvillimit lokal dhe  politikës kombëtare e zhvillimit bujqësor dhe rural;
· Krijimi dhe funksionimi i Grupeve Vendore të Veprimit (GVV) sipas metodës LEADER (metodë për përfshirjen e partnerëve vendorë në drejtimin e zhvillimit të ardhshëm të zonave rurale), brenda 5 viteve.  
Përshkrimi i opsioneve të shqyrtuara
Përshkruani opsionin e status quo-së. 
Identifikoni dhe përshkruani të gjitha opsionet e politikave që keni marrë parasysh.
Shpjegoni se si janë identifikuar opsionet e politikës.  
Gjatë analizës që është kryer nga MBZHR, janë shqyrtuar tre opsionet e mëposhtme:
· Opsioni 0 (status quo): Aktualisht mungojnë organizime të strukturuara të vetëqeverisjes vendore dhe aktorëve të tjerë lokal për identifikimin dhe zbatimin e strategjive të zhvillimit në varësi të nevojave të tyre. Nuk ka një ligj që të përcaktojë rregullat për organizimin dhe funksionimin e GVV-ve. Nëse nuk do të hartojmë këtë ligj realizimi i objektivit të politikës është i pamundur, pasi nuk mund të organizohen strukturuat e  vetëqeverisjes vendore dhe aktorëve të tjerë lokalë për identifikimin dhe zbatimin e strategjive.
· Opsioni 1: Hartimi një ligji të ri. Aktualisht nuk ka legjislacion të mirëfilltë për GVV-të. Ligj kryesor që rregullon kuadrin ligjor për bujqësinë dhe zhvillimin rural është Ligji nr. 9817, datë 22.10.2007 “Për Bujqësinë dhe Zhvillimin Rural”, i cili përcakton objektivat, mjetet dhe programimin e politikave bujqësore dhe të zhvillimit rural. Ligji nuk ka një dispozitë konkrete për hartimin dhe zbatimin e strategjive LEADER për zhvillim lokal. Opsioni 1 është opsioni i vetëm që do të bëjë të mundur organizimin e këtyre strukturave dhe marrjen e vendimeve për alokimin e burimeve të tyre financiare, dhe menaxhimin e tyre bazuar në parimet e zhvillimit të qëndrueshëm.  Nëpërmjet këtij ligji do të përcaktohen parimet, kriteret, përgjegjësitë, organizimi dhe funksionimi i grupeve vendore të veprimit (GVV), të cilat krijohen nga aktorët e përcaktuar në këtë ligj dhe vetëm në një zonë LEADER,  sipas kufijve të përcaktuar, që duhet të jenë të vazhdueshëm gjeografikisht dhe të mbulojnë një territor rural me popullsi 10 000 - 150 000 banorë.
Hartimi i projektligjit për organizimin dhe funksionimin e GVV-eve, duke iu referuar edhe standardeve dhe rregulloreve të BE-së, synon të zgjidhë problematikën e evidentuar, si dhe synon të krijojë një formë të veçantë bashkëpunimi në të cilën bashkitë mund të jenë anëtarë së bashku me individët privatë.
Përkatësisht është përzgjedhur opsioni për hartimin e projektligjit, (të ri) nëpërmjet të cilit do përcaktohen kushtet për krijimin dhe funksionimin e GVV, të institucioneve përgjegjëse për programimin dhe zbatimin e programeve operacionale të zhvillimit bujqësor dhe rural si dhe të institucioneve përgjegjëse për menaxhimin dhe kontrollimin e shpenzimeve të masave të financuara nga Programi i Zhvillimit Bujqësor dhe Rural.
Në projektligj përcaktimi se GVV-të do të hartojnë strategji të zhvillimit lokal është i rëndësishëm për dy arsye. Së pari, procesi i hartimit të strategjisë zhvillimore lokale siguron partneritetin për krijimin e mbështetjes dhe aleancave për zbatimin e programit si në nivel lokal ashtu edhe në atë rajonal. Së dyti, pasi strategjia është përgatitur, ajo mund të jetë e dobishme në dhënien e legjitimitetit të negociatave me anëtarët e rinj dhe në integrimin e më shumë temave në proces. Grupi Vendor i Veprimit harton dhe/ose miraton strategjinë e zhvillimit lokal të udhëhequr nga komuniteti për zonën LEADER që mbulon. Strategjia e zhvillimit lokal e udhëhequr nga komuniteti miratohet nga Asambleja e Përgjithshme e GVV dhe konfirmohet nga Ministria përgjegjëse për bujqësinë dhe zhvillimin rural, vetëm pasi vërtetohet se përmban disa element. Si psh: Qasja nga poshtë-lart ku aktorët lokal marrin pjesë në vendimmarrjen për strategjitë dhe në përzgjedhjen e prioriteteve që duhet të ndiqen në zonën e tyre.

Është thelbësore që pjesëmarrja nuk duhet të kufizohet në fazën fillestare, por duhet të zgjerohet gjatë gjithë procesit të zbatimit.
Ky opsion, shton edhe pjesën e organizimit të sektorëve nëpërmjet këtyre organizatave (GVV). Deri më sot nuk ka qenë parashikuar asnje lloj mase për organizimin e këtyre grupeve.

Ky ligj vendos edhe kuadrin rregullator për funksionimin e GVV-ve me pjesmarrjen e njësive të vetëqeverisjes vendore dhe aktorëve të tjerë lokal, duke lejuar aktivizimin e burimeve dhe institucioneve vendore për një zhvillim rural të qëndrueshëm dhe me pjesëmarrje.
· Opsioni 2: Mbështetja e krijimit të GVV-ve nëpërmjet projekteve donatore me financim të huaj. Ky opsion nuk do të siguronte masa politikash për mbështetjen e aktiviteteve lidhur me masat e ngjashme me qasjen LEADER, pasi nga eksperienca e projekteve të mëparshme vihet re se shumë GVV të krijuara nga projektet nuk funksionojnë më pasi jetëgjatësia e tyre varet nga financimi.  Organizatat e tipit GVV kanë dëshmuar të jenë financiarisht të paqëndrueshme pas përfundimit të financimit nga donatorët.
Vlerësimi i opsioneve/analizimi i ndikimeve     
Identifikoni grupet e prekura.
Identifikoni llojet e ndikimeve për secilin grup të prekur, bëni dallimin midis ndikimeve të drejtpërdrejta dhe jo të drejtpërdrejta.
Për ndikimet e drejtpërdrejta:
 
Përshkruani nga ana cilësore ndikimet e drejtpërdrejta mbi grupet e prekura.
Analizoni nga ana sasiore ndikimet më të rëndësishme të drejtpërdrejta.
Përcaktoni vlerën monetare të ndikimeve më të rëndësishme të drejtpërdrejta aty ku është e mundur (përdor tabelën në Aneksin 2/a të këtij dokumenti).
Analizoni ndikimin mbi ndërmarrjet e vogla dhe të mesme (nëse ka).
Për ndikimet jo të drejtpërdrejta:
Përshkruani nga ana cilësore ndikimet jo të drejtpërdrejta mbi grupet e prekura.
Analizoni ndikimin mbi konkurrencën.  
Diskutoni kufizimin e analizës:
Jepni supozimet në të cilat janë bazuar parashikimet dhe risqet, të cilave ato u nënshtrohen.
Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.
Përmblidhni vlerësimin e opsioneve:
Paraqisni një pasqyrë përmbledhëse të të gjitha ndikimeve të opsioneve të analizuara.
Shpjegoni se si ndikimet e të gjitha opsioneve të analizuara krahasohen me njëra-tjetrën.
Paraqisni përllogaritjet më të mira të përgjithshme neto të ndikimit me vlerë monetare të përcaktuar për çdo opsion (përdor tabelën në Aneksin 2/b të këtij dokumenti).

Grupet e prekura:

· Komunitete lokale 
· Qytetarët
Përfituesit kryesorë të miratimit të këtij akti janë:
Të gjithë banorët e zonës ku zbatohet metoda LEADER; – 
· Të gjitha njësitë e vetë-qeverisjes vendore dhe institucione të tjera publike, të tilla  si: bashkia/bashkitë ose qarku në territorin e të cilës shtrihet zona LEADER, institucionet në nivel lokal dhe rajonal, agjenci rajonale, apo degë të enteve publike kombëtare, etj.;
· Përfaqësuesit përkatës të sektorit privat fermer dhe jo fermer, sipërmarrje fermere dhe jo-fermere në nivel individual dhe/ose shoqate, organizata dhe unione profesionale që përfaqësojnë fermerët, profesionistët jo fermerë dhe mikro-sipërmarrjet, dhe shoqatat tregtare;Organizatat që përfaqësojnë shoqërinë civile, organizatat e banorëve, shoqatat ambientaliste, shoqatat e grave dhe të rinjve, ofruesit e shërbimeve kulturore dhe komunitare si mediat, organizata të tjera jofitimprurëse, dhe organet përgjegjëse për promovimin e përfshirjes sociale, barazisë gjinore dhe mos-diskriminimit.

Ndikimet ekonomike te drejtperdrejta
Nxitja e bashkëpunimit dhe organizimit të operatorëve të një sektori krijon mundësi që të ulin kostot e aktiviteteve zhvilluese të territorit ku veprojnë. Një gjë e tillë do të mundësonte mbrojtjen e prodhimit nëpërmjet garantimit të cilësisë nga treguesit gjeografike, mënyrës së prodhimit etj.
Strategjitë e  zhvillimit lokal të hartuara nga GVV-të, materializohen nëpërmjet projekteve konkrete që kanë për qëllim rritjen e konkurrencës së produkteve bujqësore, përmirësimin e mjedisit dhe fshatit, përmirësimin e cilësisë së jetës dhe diversifikimin e aktiviteteve ekonomike në zonat rurale, të zhvilluara nga aktorë lokalë, individë ose persona juridikë që operojnë brenda territorit të Grupit Vendor të Veprimit.
Ndër kostot për sektorin publik, përveç mbështetjes për zbatimin e strategjive, mund të përmendim kostot operative, të cilat janë  janë: 
·    kostot e lidhura me menaxhimin e zbatimit të Strategjisë së zhvillimit lokal e udhëhequr nga komuniteti;
· kostote lidhura  me  funksionimin pagat e personelit, trajnimet, 
· kosto për veprimtarinë mbi marrëdhëniet me publikun;  
· kosto të lidhura me monitorimin dhe vlerësimin e zbatimit të strategjisë, të cilat pjesërisht mund të mbështeten me buxhetin e shtetit dhe pjesërisht nga vetë GVV-të. 
Nga pikëpamja financiare përfitimet për subjektet do të jenë në varësi të:
1. Shumës së ndihmës
2. Aktiviteteve  mbështetëse  si:
· hapja e zyrave të GVV-së, duke përfshirë pajisjet dhe mobilet; 
· punësimi i një menaxheri; 
· qiraja e zyrës dhe shpenzimet vjetore operative siç janë materiali për zyrë, energjia elektrike, uji, telefoni, interneti; 
· shërbimet e tjera si – teknologji informative, kontabilitet etj; 
· buxhetit për projektet që do të zbatohen drejtpërdrejtë nga GVV-të aktive; 
· përgatitje të studimeve për zonën mbi aspektin socio-ekonomik, rajonal dhe të marketingut; 
· trajnimi i punonjësve dhe anëtarëve të GVV-ve; 
· organizimi i publicitetit, materialet dhe fushatat promovuese për GVV-të tek banorët e zonës - seminare, workshope, mbledhje; vizita studimore, etj.

3.  Aftësisë së aktorëve, të cilët përbushin kriteret LEADER, për të aplikuar dhe përfituar nga fondet e projekteve te ndryshme. 
Vazhdimi i aktivitetit do të mundësojë të ardhura shtesë për  subjektet dhe buxhetin e shtetit  përmes rritjes së të ardhurave nga tatimet dhe punësimi.

Ndikim do të ketë edhe tek konsumatori për produkte, shërbime dhe mjedise më cilësore.

	Ndikimet mjedisore
opsion objektiv është në përputhje me objektivat dhe prioritetet mjedisore të e BE-së Sepse të gjitha subjektet, që  do të angazhohen në projektet për zbatimin e strategjisë lokale të GVV-së, do të jenë të pajisura me leje mjedisore (kur kërkohet). GVV-të mund të zhvillojnë projekte që kanë ndikim pozitiv në mjedis si psh: prodhimi i energjive të rinovueshme; përmirësimi i standardeve mjedisore në zonat e GVV-së, etj.

Ndikimet sociale I drejtperdrejte
Krijimi dhe funksionimi i Grupeve Vendore të Veprimit ndikon në rritjen e numrit  të të punësuarve në këtë sektor. Mesatarisht ky numër mund të rritet me rreth 2 punonjës për GVV (140 në total për 70 GVV nw tw gjithw territorin).
Gjithashtu në varësi të projekteve që do të identifikohen dhe implementohen nga këto subjekte (GVV), do të rritet numri i të punësuarve në këto projekte.
Njwkohwsisht parashikohet nxitja e jetës kulturore dhe sociale të komunitetit si dhe mbështetja e organizatave kolektive lokale, shoqatave dhe OJQ-ve.

Ndikimet ekonomike jo te drejtperdrejta 
Do të ketë gjithashtu edhe disa lloje ndikimesh jo të drejtpërdrejta ekonomike që janë pa vlerë monetare të drejtpërdrejtë në buxhet. Këto konsistojnë në përcaktimin e përgjegjësisë së subjekteve  për hartimin  dhe zbatimin e  strategjive të zhvillimit në funksion të nevojave të tyre. Organizimi dhe funksionimi i strukturave do të jetë një formë më e mirë e funksionimit të të gjithë aktorëve të komuniteteve lokale dhe qëndrore, në zgjidhjen e problematikave konkrete, në funksion të zhvillimit të qëndrueshëm.

Gjithashtu ndikim pozitiv do të ketë edhe tek ato subjekte të cilët kanë patur aftësinë të bëjnë propozime dhe të përfitojnë nga "Zbatimi i strategjive të zhvillimit lokal".


          Ndikimet sociale jo i drejtperdrejte
Kapitali social dhe niveli i lartë i besimit, konsiderohet si një pasuri e një shoqërie të tërë (lokale), e cila ndihmon në zgjidhjen kolektive të problemeve të përbashkëta.
Të paktën 50%, e nivelit vendimmarrës të partneritetit, duhet të përbëhen nga partnerët ekonomikë dhe socialë, si dhe përfaqësues të tjerë të shoqërisë civile, siç janë fermerët, gratë, të rinjtë dhe shoqatat e tyre. Përmirësim i hapësirave publike.

Një zhvillim lokal i udhëhequr nga komuniteti ndërton qasjen LEADER e cila shërben si një mjet për përfshirjen e qytetarëve në nivel lokal në zhvillimin e përgjigjeve ndaj sfidave sociale, mjedisore dhe ekonomike. Gjithashtu, kjo pritet të lehtësojë zbatimin e qasjeve të integruara midis Fondeve të Skemave Kombëtare të Mbështetjes dhe Programit IPARD.
Shqipëria duhet të fillojë të përgatitet të zbatojë  qasjen Leader përpara pranimit të saj në Bashkimin Evropian. 
Arsyetimi i opsionit të preferuar
Zgjidhni opsionin e preferuar, bazuar në analizë. 
Shpjegoni arsyetimin tuaj.
Opsioni i preferuar është hartimi dhe miratimi i projektligji të ri “Për organizimin dhe funksionimin e Grupeve Vendore të Veprimit”,. 
Fillimisht është bërë analiza e vlerësimit të mungesës së një ligji  sipas të cilës  u identifikuan problematikat, dhe u reflektuan mendimet e dhëna nga çdo aktor për përmbushjen e detyrimeve në kuadër të përshtatjes me rregulloret e BE-së.  Hartimi i ligjit të ri,  është opsioni më i mirë duke u bazuar edhe në analizën e mësipërme.Ky opsion ka një rol të rëndësishëm në rregullimin e situatës midis autoriteteve  qendrore dhe atyre  vendore  për të siguruar që anëtarët e tyre të kryejnë aktivitetet në mënyrë të qëndrueshme, sipas metodologjisë LEADER  dhe ta ndajnë atë nga programet e tjera të financimit. 
 Objektivat arrihen  nëpërmjet një bashkëpunimi të ngushtë midis administrates, dhe aktorëve të tjerë si:
·    njësitë e qeverisjes vendore; 
·   përfaqësues të sektorit privat; 
· fermerë; 
· shoqata, organizata profesionale që përfaqësojnë fermerët; 
· shoqëritë tregtare;
· shoqëri civile;  
Për të krijuar një menaxhim cilësor për zhvillimin e territorit bazuar në qasjen LEADER dhe / ose metodologjinë e Rrjetit Kombëtar Rural, do të duhet:
1. Të zhvillohet procesi i ndërtimit të kapaciteteve;
2. Vëmendje e veçantë që të sigurohet pjesëmarrje e palëve të interesuara në krijimin e kuadrit për zbatimin e qasjes LEADER;
3. Procedura administrative të qarta dhe të zbatueshme në çdo pjesë të territorit të vendit;
4. Të lidhen qartë programet kombëtare të zhvillimit rural me aktivitetet e bashkive, të cilat janë relativisht të dukshme dhe të arritshme për palët e interesuara në zonat rurale;
5. Të inkurajohen dhe t'i mundësohet bashkive dhe Grupeve Lokale të Veprimit të mbështesin prezencën  dhe aktivitetin e këshillave të Njësive të Qeverisjes vendore.

1. Përcaktimi i kritereve që tregojnë arritjen e objektivit për organizimin dhe funksionimin e Grupeve Vendore të Veprimit:
· Efektiviteti në realizimin 100% të objektivit “Ndërtimi i kapitalit shoqëror në zonat rurale dhe lehtësimi i qeverisjes së mirë lokale përmes partneriteve locale”;
· Efektiviteti në realizimin 100% të objektivit të nxitjes së zhvillimit lokal, diversifikimit të aktiviteteve ekonomike.
· Efektiviteti në promovimin e zhvillimit lokal në zonat rurale përmes ngritjes dhe forcimit të kapaciteteve të GVV-ve; 
· Efektiviteti në përmirësimin e cilësisë së jetesës dhe menaxhimi i qëndrueshëm i burimeve natyrore në zonat rurale; 
· Shkalla e riskut në mobilizimit dhe angazhimin e komuniteteve rurale
· Kostot efektive.

2. Vendosja e peshës së kritereve sipas rëndësisë relative
· Efektiviteti në realizimin 100% të objektivit “Ndërtimi i kapitalit shoqëror në zonat rurale dhe lehtësimi i qeverisjes së mirë lokale përmes partneriteve lokale” - 5;
· Efektiviteti në realizimin 100% të objektivit të nxitjes së zhvillimit lokal, diversifikimi i aktiviteteve ekonomike - 5;
· Efektiviteti në promovimin e zhvillimit lokal në zonat rurale përmes ngritjes dhe forcimit të kapaciteteve të GVV-ve - 4;
· Efektiviteti në përmirësimin e cilësisë së jetesës dhe menaxhimi i qëndrueshëm i burimeve natyrore në zonat rurale - 3;
· Shkalla e riskut në mobilizimin dhe angazhimin e komuniteteve rurale - 6;
· Kostot efektive - 5.

3. Përcaktimi i shkallës së performancës nëpërmjet intervalit të pikëve nga 0 – 6.
Vendosja e pikëve të opsioneve përkundrejt secilit kriter sipas matricës së mëposhtme.  

Matrica e performancës:
	Kriteret
	Pesha
(Rëndësia relative)
 
	Opsioni 0
	Opsioni 1
	Opsioni 2

	
	
	Pikë
	Vlera
(= Pesha x pikë)
	Pikë
	Vlera
(=Pesha x pikë)
	Pikë
	Vlera
(=Pesha x pikë)

	Efektiviteti në realizimin 100% të objektivit “Ndërtimi i kapitalit shoqëror në zonat rurale dhe lehtësimi i qeverisjes së mirë lokale përmes partneriteve locale”
	5
	1
	5
	4
	20
	3
	15

	Efektiviteti në realizimin 100% të nxitjes së zhvillimit lokal, diversifikimi i aktiviteteve ekonomike
	5
	2
	10
	4
	20
	2
	10

	Efektiviteti në promovimin e zhvillimit lokal në zonat rurale përmes ngritjes dhe forcimit të kapaciteteve të GVV-ve
	4
	1
	4
	3
	12
	3
	12

	Efektivitet në përmirësimin e cilësisë së jetesës dhe menxhimi i qëndrueshëm i burimeve natyrore në zonat rurale
	3
	2
	6
	3
	9
	2
	6

	Shkalla e riskut në mobilizimit dhe angazhimin e komuniteteve rurale.
	6
	1
	6
	3
	18
	2
	12

	Kostot efektive
	5
	2
	10
	3
	15
	2
	10

	Pikët totale për secilin opsion
	 
	41
	 
	94
	 
	65



Analiza me shumë kritere tregon se opsioni 1 (Hartimi i një ligji të ri “Për organizimin dhe funksionimin e Grupeve Vendore të Veprimit”) është vlerësuar me më shumë pikë dhe ne e kemi zgjedhur atë si opsionin tonë të preferuar.
Çështje të zbatimit
Shpjegoni se cila strukturë do të jetë përgjegjëse për zbatimin e opsionit të zgjedhur.
Shpjegoni pengesat e mundshme për zbatimin e opsionit të zgjedhur.
Përshkruani masat që do të ndërmerren gjatë zbatimit për të arritur qëllimet e politikës.
Strukturat përgjegjëse për zbatimin e ligjit:

(AZHBR) është njësia përgjegjëse për zbatimin e masës LEADER/masë mbështetëse nën skemën kombëtare.
GVV-të për pjesën e hartimit, zbatimit dhe monitorimit të strategjisë lokale të zhvillimit.
Struktura përgjegjëse për regjistrimin e GVV-eve.
Pengesat e mundshme për zbatimin e opsionit:
vështirësi në kuptimin e funksionimit të GVV-eve;
kapacitete të kufizuara të GVV-ve (mungesa e burimeve njerëzore, aftësitë e përgatitjes/menaxhimit të projekteve, etj.);
niveli i ulët i përfshirjes me pjesëmarrje të popullsisë lokale;
trende jo të favorshme demografike.
Për të lehtësuar procesin e krijimit dhe funksionimit të GVV-ve mendohet që ai të shoqërohet dhe mbështetet me politika fiskale edhe në kuadër të Zhvillimit Rural dhe Bujqësor. 

Gjatë zbatimit të projektligjit për të arritur qëllimet e politikës  dhe përputhshmërinë me kërkesat e saj do të ndërmerren masat e mëposhtme:
  Fillimi i një fushatë ndërgjegjësimi mbi avantazhet e organizimit të GVV;
 Trajnimi i GVV-eve (përgatitja strategjive, projekteve, planeve të biznesit, përgatitja e aplikimeve për projekte, etj.);
 Plotësimi me akte nënligjore ku do të përcaktohen në mënyrë më të detajuar detyrat dhe përgjegjësitë e strukturave organizative si dhe funksionet e çdo GVV:
Udhëzim i Ministrit përgjegjës për bujqësinë për modelin e strategjisë së zhvillimit lokal të udhëhequr nga komuniteti për zonën LEADER;
Urdhër të ministrit për krijimin dhe modelin e regjistrit të GVV-ve;
Rregullat dhe procedurat për raportimin dhe vlerësimin e aktivitetit të GVV dhe përmbushjes nga ana e tyre të parimeve dhe kritereve të këtij ligji do të miratohen me urdhër të ministrit.
Sipas projektligjit aktet nënligjore do të miratohen brenda 12 muajve nga hyrja në fuqi e projektligjit.

 Përcaktimin e strukturave, në ministrinë përgjegjëse për bujqësinë dhe zhvillimin rural, për regjistrimin e GVV-ve;
Nxitja e koordinimit  mes autoriteteve publike qëndrore dhe lokale, duke synuar planifikimin dhe zbatimin e një zhvillimi të ekuilibruar social-ekonomik,  bujqësor e rural.
Sfidat kryesore gjatë zbatimit të projektligjit do të jenë:
forcimi i besimit për përfshirjen e popullsisë lokale në GVV;
regjistrimi në gjykatë dhe miratimi i autorizimit në MBZHR;
hartimi i strategjive lokale. 
Faza e monitorimit dhe vlerësimit
Jepni një përshkrim të përmbledhur të masave të monitorimit dhe të vlerësimit.
Identifikoni kriteret/treguesit për të matur arritjen e objektivave ose progresin drejt tyre.
Një nga elementët më të rëndësishëm për zbatimin e planit të punës konsiderohet sistemi i monitorimit dhe vlerësimit, bazuar në një grup treguesish të përbashkët të performancës. Vlerësimi/Monitorimi do të kryhet nga struktura përgjegjëse që do të ngrihet në ministri me urdhër të Minsitrit. Ky veprim bën të mundur përmirësimin e skemës së ndihmës për programet zbatuese, por gjithashtu monitorimin dhe sigurimin e përputhshmërisë me masat e investimeve që mund të financohen përmes programeve të zhvillimit rural. GVV-të e regjistruara në Regjistër raportojnë pranë strukturës përgjegjëse në ministri. Raportimi bëhet në baza vjetore mbi aktivitetin e GVV-ve (brenda muajit mars të vitit pasardhës). Struktura përgjegjëse pranë ministrisë vlerëson aktivitetin e GVV-ve dhe përmbushjen nga ana e tyre të parimeve dhe kritereve të këtij ligji dhe do t’u ofrojë atyre, sugjerime/rekomandime kur i konsideron të nevojshme.

Indikatorët për të matur arritjen e objektivave janë: 

Shkalla e ndërgjegjësimit mbi domosdoshmërinë e bashkëpunimit lokal; 
Numri i GVV-ve të krijuara.
Numri i projekteve në zbatim të strategjisë së zhvillimit lokal.

